
Almmiravddas – Johan Sára jr. ođđa skearru 

Almmiravda lea doppe gos albmi ja mearra deaivvadeaba, 

Johan Sára jr. lea ráhkadan ođđa skearru mas lea dušše su jietna. Máŋggasuoŋat jienaiguin, stuora 
govda jietnaivnnit, guhkes melodiijat mat leat dego ieš guđet šuoŋat, ráfálaččat heivehuvvon oktii. 
Rytmmalaš friddja, dušše eallima pulsa, álás ja rehálaš. Lea musihkka mii vánddarda dynamalaš 
eanadagaid, niegadeaddji, áibmogearddis ja čábbát biddjon čoahkkái. Linis, muhto maiddái 
čikŋalas, fámolaš ja bassi. Dás lea čielga jietna mii lea vuolgga, muhto lágideamis gávdná maid 
válljejuvvon jiena mainna lea elektrovnnalaččat bargan, dan dihte sáhttá doaivut ahte lea maiddái 
eará instrumeanta. 

Luođit fanadit ja fanahallojit, ja juoigi addá ja heiveha lágidemiid melodiijaid ektui ja ráhkada 
sierra musihkalaš hámi. 

Dás lea jietnageavaheapmi vižžon juoigan máilmmis, duhát jagiid boares teknihkka mii šaddá 
eksperimentála musihkkan. Jietna han lea mii lea guovddážis sámi kulturárbbis, juoigat lea se-
ammá go buktit ovdan sámi musihka. Jietna hábme ja čiŋaha melodiijaid. Luođi ja jiena geava-
heapmi lea árbevierru maid ádjána olles buolvva oahppat ja háhkat gelbbolašvuođa, ferte láddat, 
geahččaladdat ja meaddit. Šaddá ođđa musihkkaovdanbuktin, ovdamearkan UREKSM, mii lea 
vuolgán dárogielas ja mearkkaša elektrovnnalaš musihkka dolát dovle rájes (Ur-eksperimentell 
musikk). Musihkkaárbi maid buoremusat oahppá njunnálaga. Johan Sara jr. giitá luohtečehpiid 
geat leat su nevvon ja oahpahan: 

Mun lean beassan oahppat juoigat jagiid mielde buot dáin čeahpes juigiin: Eatnistan Marit Sara, 
Nils-Aslak Valkeapääs ja Ole Larsen Gainos. Lassin ferten mieđihit ahte mu maid leat movttii-
dahttán nu go Mikkel Bongo, Mathis Hætta, ednot Mázes ja buot dat čeahpes juoigit mu skearro-
fitnodagas Stierdna. 

Go pandemiija bođii diibmá, de ollu artisttat náđđo studioi, ja doppe leat de leamašan miehtá jagi. 
Johan Sara jr. dagai juste nu, ja dál almmuha skearru mas lea dušše iežas jietna (a capella). Son 
lea geavahan maŋemus jagi lašmmohallat , njolggistit, vuoidnanhárjahallamii, jiena buoridit ja 
fanahit jiena alla ja vuollegis nuohtaide. Boađus lea skearru Almmiravddas. 

Skearru almmuhuvvo <dato> ja dan gávnnat doppe gos guldalat musihka. Distributevra: Musikk-
operatørene   

